
Misnøgdir fiskimenn

Rohde fyri Bernstein 

Dýrt óhapp 

Í Grønlandi eru svart­
kalvafiskimenn í i 
Ilulissat, Saqqaq, Qeqer­
taq og Ilimanaq so mis­
nøgdir við fiski- og veiði­
mannafelagið KNAPK, 
at teir ætla at stovna eitt 
nýtt felag fyri teir, sum 
fiska svartkalva. 

Teir misnøgdu siga 
sambært grønlendska 
kringvarpinum, at um­
støðurnar hjá svart­
kalvafiskimonnunum 
eru versnaðar tey seinnu 
árini, og at KNAPK 

lurtar ikki eftir teim­
um. Teir halda eisini, at 
KNAPK hevur hevur 
ikki røkt áhugamálini 
hjá limunum í sambandi 
við nýskipanir, sum po­
litikararnir hava framt. 

Formaðurin í KNAPK, 
Leif Fontaine, vísir at­
finningunum aftur. 
Hann sigur við KNR, at 
felagið hevur ikki tikið 
áhugamálini hjá summ­
um fiskimonnum fram 
um áhugamálini hjá 
øðrum.

Í januar næsta ár fellur 
stjórin í danska Tjóð­
bankanum, Nils Bern­
stein, fyri aldursmarki­
num, sum er 70 ár, og nú 
hevur stjórnin gjørt av, 
at tann 58 ára gaml Lars 
Rohde, sum er stjóri í 
ATP, skal loysa hann av 
frá 1. februar. 

Helle Thorning-Sch­
midt, forsætisráðharri, 
sigur, at Lars Rohde 
hevur eina breiða vitan 
og er væl egnaður at 

loysa uppgávurnar hjá 
Tjóðbankanum. Ole 
Sohn, vakstrar- og vin­
numálaráðharri, vísir 
harafturat á, at teir hava 
hvør sína bakgrund. 

-Sum fyrrverandi 
aðalstjóri í forsætis­
málaráðnum hevur Nils 
Bernstein sín grundvøll 
í tí politiska umhvørvi­
num, meðan Lars Rohde 
kemur úr tí fíggjarliga 
umhvørvinum, sigur Ole 
Sohn.

Norska sjóverjan vil 
hava 85 milliónir norsk­
ar krónur fyri arbeiðið, 
sum stóðst av, at ís­
lendska farmaskipið 
Goðafoss strandaði í 
Oslofjørðinum í februar 
í fjør. Nógv olja lak úr 
skipinum, og arbeiðið 
at taka oljuna upp tók 
drúgva tíð. 

Nú vilja norðmenn 
hava reiðaríið Eimskip 

at gjalda rokningina, 
og talsmaðurin hjá 
norsku sjóverjuni, Johan 
Marius Ly, sigur við 
Aftenposten, at rokn­
ingin svarar til tað, sum 
hendingin kostaði sjó­
verjuni. 

Goðafoss var á veg úr 
Frederikstad í Noregi til 
Helsingborg í Svøríki, tá 
skipið strandaði tann 17. 
februar í fjør.

Fólk, sum sýslumaðurin á 
Svalbard sendi at rudda fjør­
una norðantil á oyggjunum, 
savnaðu fleiri tons av al­
skyns óruddi, sum skip høv­
du tveitt í havið 

Ruddingin er sjálvboðið 
arbeiðið, og hetta er 13. árið á 
rað, at fólk úr Longyerbýnum 
gera sýslumanninum tann 
beina at rudda fjøruna. Teir 
fyrstu dagarnar var veðrið 
heldur ólagaligt, so tað kom 
ikki so nógv burturúr sum 
ætlað, men tá tey høvdu leit­
að eina viku, høvdu tey rudd­
að 85 kilometrar av fjøruni 
og savnað 95 rúmmetrar av 
óruddi. 

Sýslumaðurin skriv­
ar á síni heimasíðu, at 

meginparturin av óruddi­
num er slíkt, sum fiskiskip 
hava tveitt í havið. Hann 
nevnir millum annað nóta­
stykkir, togendar, kassar og 
kúlur. Men ruddingarfólkini 
funnu eisini skógvar, fleiri 
dunkar við vaskievni, 
ketsjupfløskur og annað. 

1250 rúmmetrar 
í 12 ár 
Veðrið gjørdi, at ruddingar­
fólkini máttu broyta arbeiðs­
ætlanina fleiri ferðir, og tað 
gjørdi millum annað, at tey 
ruddaðu á einari leið, sum 
eisini bleiv ruddað í 2007 
og 2008. Men kortini var so 
nógv órudd har aftur longu 
nú, at bara á hesum teininum 

savnaðu tey næstan 40 rúm­
metrar av óruddi, skrivar 
sýslumaðurin. 

Fyrstu ferð fólk ruddaðu 
fjøruna á Svalbard var í 2000. 

Hesi árini hava fólk ruddað 
540 kilometrar av fjøru, og 
tilsamans hava tey 329 rudd­
ingarfólkini  tikið 1.250 rúm­
metrar av óruddi upp.

Skip órudda illa 
við Svalbard

Støðugt fleiri svenskir veljar­
ar venda stjórnarsamgongu­
ni bakið 

Í Svøríki dregur and­
støðan støðugt frá stjórn­
arflokkunum, og hevði 
ríkisdagsval verið í dag, 

hevði andstøðan vunnið 
greiðan sigur. Tað vísir ein 
meiningakanning hjá Afton­
bladet. 

Eftir kanningini høvdu 
andstøðuflokkarnir fingið 
48,2 prosent av atkvøðunum 

og stjórnarsamgongan 41,8 
prosent, um val hevði verið 
nú. 

Kanningin vísir eisini, at 
nakrir flokkar eru á marki­
num til at missa umboðan í 
Ríkisdegnum. Í Svøríki skal 

ein flokkur hava minst fýra  
prosent fyri at fáa umboð á 
ting, og eftir kanningini høv­
du Miðflokkurin og Kristi­
ligu Demokratarnir fingið 
ávikavist 4,8 og knappliga 4,0 
prosent, hevði val verið í dag. 

Svenska andstøðan 
dregur frá samgonguni


